
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শেষ শিক্ষা



ডান হস্ত যেন। যুদ্ধে হ’য়ে গেছে গত

শিখগুরু গােবিন্দের পুত্র ছিল যত,—

আজি তাঁর প্রৌঢ়কালে পাঠান তনয়

জুড়িয়া বসিল আসি শূন্য সে হৃদয়

গুরুজীর। বাজে-পােড়া বটের কোটরে

বাহির হইতে বীজ পড়ি বায়ুভরে

বৃক্ষ হ’য়ে বেড়ে বেড়ে কবে ওঠে ঠেলি,

বৃদ্ধ বটে ঢেকে ফেলে ডালপালা মেলি।



একদা পাঠান কহে নমি গুরু পায়,

শিক্ষা মাের সারা হ’ল চরণকৃপায়,

এখন আদেশ পেলে নিজ ভুজবলে

উপার্জ্জন করি গিয়া রাজ-সৈন্যদলে।

গােবিন্দ কহিলা তা’র পিঠে হাত রাখি’—

আছে তব পৌরুষের এক শিক্ষা বাকি।



পর দিন বেলা গেলে গােবিন্দ একাকী

বাহিরিলা,—পাঠানেরে কহিলেন ডাকি

অস্ত্র হাতে এস মাের সাথে। ভক্তদল

সঙ্গে যাব সঙ্গে যাব করে কোলাহল—

গুরু কন, যাও সবে ফিরে।— দুই জনে

কথা নাই, ধীরগতি চলিলেন বনে।

		 এই পাতা শেষ সম্পাদিত হয়েছে ০৯:২৩টার সময়, ২৯ অক্টোবর ২০২৩ তারিখে।

